
бид касалликлари бўлмаган 400 нафар 
(20-45 ёш оралиғида, 200 та эркаклар ва 
200 аёллар) беморларда касалликнинг 
ўткир даврида ўтказилган лаборатор-ас-
бобий текширувлар ҳамда комплекс му-
олажалар ретроспектив таҳлил қилинди 
ҳамда олинган натижалар баҳоланди. 
Беморлар Covid-19 клиник кечишига 
кўра 3 та гуруҳга (енгил, ўрта оғир ва 
оғир) ажратилдилар ва ўзаро со-
лиштирма ўрганилди. СOVID-19 нинг 
ўткир даврида 400 та беморларнинг 
шикояти, анамнези ўрганилиб, умумий 
пешоб тахлили, қоннинг умумклиник, 
биокимёвий ва қон ивиш тизими тахлил-

лари, коагулограмма ҳамда компютер 
томография хулосалари таҳлил 
қилинди. 

Хулоса. Ретроспектив таҳлил 
натижалари касаллик кечишининг оғир-
лик даражаси, уларнинг ёши, жинси, 
тана вазни индексига боғлиқ эмасли-
гини, лекин унинг енгил ва оғир дара-
жада кечишига тамаки чекишнинг сал-
бий таъсири мавжудлиги қайд этилди. 
Касалликнинг енгил кечишига нисбатан 
ўрта оғир ва оғир кечишларида буйрак 
дисфункцияси юқори ишончли кўп 
учраши аниқланди. 

 
 

ЎПКАНИ СУРУНКАЛИ ОБСТРУКТИВ КАСАЛЛИГИ АРТЕРИАЛ ГИПЕРТЕНЗИЯ БИЛАН 
КЕЧГАНДА БУЙРАК ДИСФУНКЦИЯСИНИ КЛИНИК-ФУНКЦИОНАЛ ХУСУСИЯТЛАРИ 

 
Гадаев А.Г., Халимова Х.Х. 

Тошкент тиббиёт академияси (Тошкент, Ўзбекистон) 
 
Ўпкани сурункали обструктив ка-

саллиги (ЎСОК) ва юрак қон томир пато-
логиялари аҳоли орасида кенг тарқалган 
ва аксарият ҳолатларда коморбидликда 
кечадиган касалликлар гуруҳига киради. 
Кўп тадқиқотларда ЎСОК да юрак қон то-
мир потологияларининг бирга келиши 
умумий популяцияга нисбатан аниқлан-
ган. Ўтказилган йирик метатаҳлилда 
ЎСОК мавжкд беморларда у бўлмаган-
ларга нисбатан юрак қон томир патоло-
гиялари 2 маротаба кўп аниқланган ва 
ишонч интервали 2,02 – 3,00 га тенг 
бўлган.  

Маълумки, артериал гипертензия 
(АГ) юрак қон томир касалликлари 
орасида бутун дунёда, шу жумладан рес-
публикамизда ҳам етакчи ўринни эгал-
лайди. Катта ёшдаги аҳоли орасида АГ 
тарқалиши 40 – 50 %га тенг бўлиб, ёш 
улғайган сари ошиб боради ва 60% дан 
кўп учрайди. Ўтказилган кузатувларга 
кўра ЎСОК ва АГ коморбидликда кечади-
ган патологик ҳолатлар орасида кенг 
тарқалган ва айрим муаллифлар куза-
тувларига кўра 25% дан 89% эканлиги 
қайд этилган. Чунки ЎСОК да кузатила-

диган яллиғланиш жараёни, гипоксия, 
томирлар эндотелиясини зарарланиши, 
озод-радикал оксидланишининг фаол-
лашуви юрак қон томир, шу жумладан, 
гипертония касаллиги хавфини оши-
ради. 

Қатор адабиётлар таҳлили ва 
юқорида келтирилган маълумотлар 
ЎСОК коморбидлик/полиморбидликда 
кечганда буйраклар ҳам зарарланиши ва 
беморларда сурункали буйрак касал-
лиги ривожланиш эҳтимоли юқорили-
гини тасдиқлайди. Қон босими юқори 
беморларда эса буйрак асосий нишон 
аъзо ҳисобланади ва жараёнга унинг 
қўшилиши бемор ҳаёт сифати ҳамда умр 
давомийлигини кескин салбий таъсир 
кўрсатади.  

Тадқиқот мақсади. Ўпкани сурун-
кали обструктив касаллиги артериал ги-
пертензия билан кечганда буйрак дис-
функциясини клиник-функционал ху-
сусиятларини ўрганиш. 

Материал ва услублар. ўсок билан 
хасталанган беморларнинг клиник − 
функционал текширувлари охирги 
халқаро дастурга мос келувчи [ўпкани 

сурункали обструктив касаллиги бўйича 
кенг миқёсдаги ташаббус (global 
initiative for chronic obstructive lung 
disease – gold) 2014] таснифи қўлла-
нилди. ушбу илмий тадқиқот ишлари 
тошкент тиббиёт академияси кўп тар-
моқли клиникасининг пульмонология 
бўлимида 2020-2023 йилларда шифохо-
нада даволанган 27 ёшдан 86 ёшгача 
бўлган 330 нафар ўсок билан хасталан-
ган беморларнинг касаллик тарихи 
бўйича ретроспектив тахлили ўтка-
зилди. шундан 181 (54,8%) нафар бемор-
ларда артериал гипертензия кузатилган, 
149 (45,1%) нафарида кузатилмади. асо-
сий гурухдаги ўсок артериал гипертен-
зия кузатилган беморларнинг 137 (79,6 
±3,4%) нафари эркакларни ва 44 
(28,0±4,5%) нафар аёлларни ташкил 
этди. беморларнинг ўртача ёши 
68,3±0,72 йилни (эркаклар ўртача ёши – 
69,3±0,70 йил, аёлларники – 65,4±0,76 
йил), касаллик давомийлиги ўртача 
14,3±1,08 ташкил этди. беморлар 2 та гу-
рухга ажратилди. биринчи асосий гурух 
артериал гипертензия мавжуд бўлган 
181 та (54,8%) беморларни, иккинчи гу-
рух артериал гипертензия кузатилмаган 
назорат гурухидаги 149 та (45,1%) бе-
морларни ташкил этди.  

ЎСОК билан хасталанган беморлар 
жинси, касаллик давомийлиги, чекувчи-
лар, тана вазни индекси, пульсоксиметр 
ёрдамида кислород сатурацияси, элек-
трокардиография, ташқи нафас фаоли-
яти “Спирограф” монитори ёрдамида 
аниқланди. Буйрак фаолиятини баҳолаш 
мақсадида қон зардобидаги креатинин, 
сийдик таркибидаги оқсил миқдори тек-
ширилди. ЎСОК да хансираш mMRC 
(Medical Research Council Dyspnea Scale) 
шкаласи ёрдамида бахоланди.  

Тадқиқот натижалари. Текшири-
шлар натижасида, ЎСОК артериал гипер-
тензия билан келган биринчи гурухдаги 
беморларни жинси бўйича таққослага-
нимизда, эркаклар 72,9%, аёллар 27% 
ни, фақат ЎСОК билан хасталанган ик-
кинчи гурухдаги беморларда эса, мос ра-
вишда 69,7% ва 30,2% ни ташкил этди. 

Биринчи гурухдаги фақат ЎСОК билан 
хасталанган беморларда зарарли 
одатлари яьни чекувчилар 52,3%, ик-
кинчи гурухда яъни ЎСОК артериал ги-
пертензия билан бирга кечганда мос ра-
вишда 59,1% ни ташкил этди. Биринчи 
гурухдаги беморларда касаллик даво-
мийлиги, хансираш даражалари (mMRS 
шкаласи бўйича, балл), нафас етишмов-
чилиги оғирлик даражаси бўйича кисло-
род сатурацияси, икиинчи гурухда би-
ринчи гурухга нисбатан ишончли дара-
жада пасайганлиги аниқланди (р<0,05). 
Биринчи гурухдаги беморларда қон за-
рдобида креатинин 106,2±17,7 мкмол/л, 
сийдик таркибидаги оқсил 0,045±0,004, 
иккинчи гурухда эса ушбу кўрсатгичлар 
мос равишда 95,3±5,4 мкмол/л ва 
0,066±0,007 ни ташкил этди (p<0,001). 

ЎСОК артериал гипертензия билан 
кечганда, чап бўлмача гипертрофияси 
билан чап қоринча гипертрофияси арте-
риал гипертензиясиз кечган беморларда 
ўнг қоринча ва бўлмача гипертрофи-
ясига нисбатан ишончли (р<0,01) дара-
жада юқорилиги аниқланди. Иккала гу-
рух беморларда ташқи нафас фаолия-
тини тахлил қилганимизда, оғир дара-
жадаги ЎСОК артериал гипертензия би-
лан келган беморларида бир секундда 
жадал чиқарилган нафас ҳажми 
33,3±1,19, Тиффно индекси эса 60,5 ±2,41 
ни ташкил этди ва артериал гипертензи-
ясиз кечган беморларга нисбатан 
(41,2±1,23 ва 67,5 ±2,49) сезиларли дара-
жада пастлиги аниқланди.  

Хулоса. Ўпкани сурункали обструк-
тив касаллиги артериал гипертензия би-
лан кечганда буйраклар дисфункци-
ясини ўрганганимизда, қон зардобидаги 
креатинин ва сийдик таркибидаги про-
теинурия миқдори асосий гурухда 
ишончли даражада юқорилиги 
аниқланди. Функционал текширувлар-
дан электрокардиография ва ташқи на-
фас фаолиятини текшириш натижалари 
ЎСОК бошқа касалликлар билан бирга 
коморбид кечганда сезиларли 
боғлиқлиги кузатилди.  


